
 SIUNNERSUUT 
 

Ilitsersuutit 
 

Nunaminertat, sanaartukkat nutaat, aqqusineeqqat, aqqusernit il. il. nunaminertami aala-
jangersimasumi qanoq atorneqassanersut, sumi inissinneqassanersut qanorlu ilusilersor-
neqassanersut illoqarfiup ilaani pilersaarusiakkut aalajangersarneqartarput.  

Illoqarfiup ilaani pilersaarusiaq marloqiusaavoq, tassa nassuiaatitaqarluni aammalu illo-
qarfiup ilaani pilersaarusiorfiusumi aalajangersakkanik ilaqarluni. 

Nassuiaammi illoqarfiup ilaani pilersaarusiornikkut angujumasat siunertallu, illoqarfiup 
ilaani pilersaarusiorfiusumi taassumalu eqqaani pissutsit kiisalu illoqarfiup ilaani piler-
saarusiornerup pilersaarusianut allanut sanilliunnera naatsumik oqaluttuarineqarput. 

Illoqarfiup ilaani pilersaarusiornermut aalajangersakkat pituttuisuupput. Assiliartaliussat 
allatatigullu orlingasutigut illoqarfiup ilaani pilersaarusiornermi aalajangersakkanut nas-
suiaataallutillu takussutissiaapput. 

Nunaminertanik atuineq pillugu Inatsisartut peqqussutaat nr. 6 decembarip 19-anni 1986-
imeersoq Inatsisartut peqqussutaatigut nr. 1-ikkut juunip 18-anni 1987-imeersukkut al-
lanngortinneqartoq aamma nunaminertanik atuineq aamma nunaminertanik pilersaaru-
siorneq pillugit nalunaarut naapertorlugit kommunalbestyrelsi illoqarfiup ilaani pilersaa-
rusiortussaatitaavoq: 

 Pisariaqartillugu kommunip pilersaarusiornerata piviusunngortinneqarnissaa qulak- 
keerniarlugu. 

 Sanaartorneq annertooq aallartinneqartinnagu imaluunniit nunaminertamik tunniussi-
soqartinnagu. 

Illoqarfiup ilaani pilersaarusiortussaatitaanikkut siunertarineqarpoq pilersaarusiornerup 
ataqatigiinnerunissaa innuttaasullu tamatumunnga peqataatinneqarnissaat. 

Taamaattumik illoqarfiup ilaani pilersaarusiaq sivikinnerpaamik sap. akunnerini arfini-
linni tamanut takusassiarineqartussaavoq. Tamatuma kingorna pilersaarut inaarutaasumik 
akuersissutigineqartinnagu maalaarutigineqarsimasinnaasut allannguutissatullu siunner-
suutaasimasinnaasut kommunalbestyrelsimit nalilersorneqassapput. 

Illoqarfiup ilaani pilersaarutip inatsisitigut sunniutai illoqarfiup ilaani pilersaarummi eq-
qartorneqarput.  

Nassuiaat 

Illoqarfiup ilaani pilersaarummut 
tunngaviit 
Illoqarfiup ilaani pilersaarummut tunngaviup-
put namminersortut pisortallu illuliortitsinis-
samut, piginneqatigiilluni illuliortiternissa-
mut, ilinniartunut/inuusuttunut ineqarfissanik 
sanaartornissamut kiisalu Qaqortumi ataatsi-
moorluni ingerlatsiviusinnaasunik sanaartor-
nissamut nunaminertanik pisariaqartitsine-
ruartuinnarneq. 

Nunaminertat illuliorfioreersuniittut illuliorfi-
geqqinneqarsinnaanngillat kommunalbestyrel-
silu isumaqarpoq Qaqortoq illoqarfittut ava-
tangiisinik mianerinniffiusutut takkorliuttas-
sappat illuliorfioreersut illuliorfigeqqinneqar-
sinnaanngitsut. 

 

Siusinnerusukkut (februar 2006) illoqarfiup 
ilaanut tamatumunnga pilersaarut A11-1 
aamma akuerineqarpoq. Paasinarsisimavorli 
ilinniartunut inissiat ilaqutariinnullu inissiat 
amerlanerusut pisariaqartinneqalersimasut 
aammalu sanaartukkanik ataatsimoorullugit 
atugassanik sanaartorusunneq annikinneruler-
simalluni. Taamaammat illoqarfiup ilaanut pi-
lersaarut manna ilinniartunut inissianik ilaqu-
tariinnullu inissianik ataasiakkaanik sanaar-
tornissamut annerusumik periarfissiisoq sulia-
rineqarpoq. 

 

Illoqarfiup ilaani pilersaarusiorfiusoq 

Killilerneqarnera 

Illoqarfiup ilaani pilersaarusiorfiuvoq nuna-
minertap killilikkap A9-p kangiani avannaa-
niittoq. Tamanna Qaavaniit aqqusinilerneqas-
saaq nunaminertarlu tamatuma uigua Nuiariaq 
illoqarfiup ilaani pilersaarusiorfimmut atane-
qarluni.  

Ungasinnerusoq eqqarsaatigalugu Alanngun-
nguamiit/J H Lytzensvejimiit, tassa nunami-
nertamit killilikkamit A10-mit, Nuiarissamut 

aqqusinniorfiusinnaalersussamik nunaminer-
taliisoqarpoq. 

 

Illoqarfiup ilaani pilersaarusiap imai  
Illoqarfiup ilaani pilersaarusiakkut siunertari-
neqarpoq inissialiornermi (ilinniartunut),  
aammalu aammalu ilaqutariinnut ataasiakkaa-
nut illuliortiternermi erseqqinnerusumik ma-
littarisassiussalluni.  
 
Illoqarfiup ilaani pilersaarusiami assigiinngii-
aartunik illuliortoqartarsinnaavoq soorlu ila-
qutariinnut ataatsinut inissianik/illunik marlo-
qiusanik sanaartornertigut, eqimasunik puk-
kitsunik illuliortiternertigut kiisalu ataatsi-
moorussamik atugassanik illuliortiternertigut.  
 

Kommunip pilersaarusiaa 
Illoqarfiup ilaani pilersaarusiaq A11-2, Nuia-
riaq, Qaqortup kommuniata 2004-miit 2014-
imut pilersaarutaani nunaminertami killilik-
kami A11-miippoq. 

Illoqarfiup ilaani pilersaarusiamut A11-2-
imut, Nuiariamut, siunnersuut Qaqortup 
kommmuniata 2004-miit 2014-imut pilersaa-
rusiaani siunnersuut naapertorlugu suliarine-
qarpoq. 

 

Inatsisitigut kingunerisassaagallartut 
Illoqarfiup ilaani piulersaarusiamut siunner-
suut tamanut takusassiarineqarpat nunaminer-
tat, illuliat sanaartukkallu illoqarfiup ilaani pi-
lersaarusiami pineqartut illoqarfiup ilaani pi-
lersaarutip imarisaanut akerliusunik iluaquti-
gineqalernatillu sanaartorfigineqassanngitsut.   
Inatsisitigut sunniutigigallagai illoqarfiup ilaa-
nut pilersaarutip inaarutaasumik akuersissutigi-
neqarnissaata tungaanut atuutissapput – sivisu-
nerpaamilli siunnersuutip tamanut takusassiari-
neqarneraniit ukiup ataatsip ingerlanerani. 

Piffissaq maalaaruteqarfiusinnaasoq suli maa-
laaruteqartoqarsimatinnagu qaangiuppat nu-
naminertap illoqarfiup ilaani pilersaarusior-
nermut ilaasup iluaqutigineqarnissaa sanaar-
torfigineqarnissaaluunniit kommunalbestyrel-



Illoqarfiup ilaani pilersaarusiaq A11-1, Nuiariaq 
Nassuiaat 

 

 2008-imi aprilimi Qaqortup kommunia 5 

 

 

sip akuerisinnaavaa iluaquteqarnissaq nutaa-
milluunniit sanaartornissaq illoqarfiup ilaani 
pilersaarusiorfittut siunnersuuteqarfiusumut 
naapertuukkaangat.   

 

Inatsisitigut inaarutaasumik kingunissai 
Illoqarfiup ilaani pilersaarusiaq kommunal-
bestyrelsimit inaarutaasumik akuersissutigi-
neqareerpat tamanullu takusassiarineqareerpat 
nunaminertat, illut sanaartukkallu illoqarfiup 
ilaani pilersaarusiami pineqartut taamaallaat 
iluaqutigineqarsinnaallutillu sanaartorfigine-
qarsinnaapput illoqarfiup ilaani pilersaaru-
siami aalajangersakkanut naapertuuttumik.  

Qanorli pisoqartillugu allaassutit annikinneru-
sut immikkut akuerineqartarsinnaapput illo-
qarfiup ilaanut pilersaarummi tunngaviginqe-
qartunut akerliunngikkunik. Allaassutit anner-
tuppata illoqarfiup ilaani nutaamik pilersaaru-
siortoqassaaq. 

Illoqarfiup ilaani pilersaarusiornerup nunami-
nertat, illut sanaartukkallu pilersaarummiittut 
pilersiortorneqarnissaat immini nassatarisus-
saanngilaa. 

Massakkut inatsisit naapertorlugit nunaminer-
tanik, illunik sanaartukkanillu atuinerit mas-
sakkutut ingerlaannarsinnaapput. 

Tamatuma kinguneranik massakkut inatsisit 
naapertorlugit nunaminertanik, illunik sanaar-
tukkanillu atuinerit ingerlaannarsinnaapput 
kisiannili allatoortumik atuineq nutaamilluun-
niit illuliorneq illoqarfiup ilaani pilersaaru-
siamut akerliussanngillat.   

Nunaminertap pineqartup killinganiit isikkivik 

Piffissaq oqaluuserineqarfia aamma 
akuersissutigineqarnera 

Illoqarfiup ilaani A11-2-imi, Nuiariami, piler-
saarusiamut siunnersuut tamanit oqaluuseri-
sassanngorlugu saqqummiunneqarpoq 17. 
april 2008-imiit 29. maj 2008-mut. 

Piffissami oqaluuserineqarfiani akerliusoqar-
simanngikkaluartoq taamaattoq teknikkimut 
tunngasunik ataasiakkaanik oqaaseqarfigine-
qarpoq, taakkulu naliliiffigineqarlutik pisaria-
qarnera naapertorlugu siunnersuummut ilann-
gunneqarput. 

 

Illoqarfiup ilaanut pilersaartip assingi Atua-
gaateqarfimmi, kommunip saaffiginnittarfiini 
imaluunniit Atortorissaarusersornermut, Ava-
tangiisinut Ineqarnermullu Ingerlatsivimmut 
saaffiginninnikkut, oqarasuaat 64 54 04, ima-
luunniit qarasaasiakkut aaneqarsinnaallutik 
uani www.qaqortoq.gl 

 

Inaarutaasumik akuersissutigineqarnera 

Piffissap tamanut saqqummiussiviup naanera-
ni pilersaarutip inaarutaasumik akuerineqar-
nissaa kommunalbestyrelsimit isummerfigi-
neqarpoq, tamatumani siunnersuutip tamanut 
saqqummiunneqartup allanngortinneqarsin-
naanera isummerfigisassanut ilanngullugu.  

 

Illoqarfiup ilaanut pilersaarut kommunal-
bestyrelsip 4. juni 2008 ataatsimiinnerani 
inaarutaasumik akuersissutigineqarpoq.  

Aalajangersakkat 
Matumuuna kommunalbestyrelsi nunaminer-
tanik atuineq pilersaarusiornerlu pillugit Inat-
sisartut peqqussutaat nr. 6 decembarip 19-
anni 1986-imeersoq, Inatsisartut peqqussutaa-
tigut nr. 1-kkut juunip 18-anni 1987-
imeersukkut allanngortitaq aamma nunami-
nertanik atuineq pilersaarusiornerlu pillugit 
nalunaarut nr. 23 novembarip 18-anni 1992-
imeersoq kingusinnerusukkut allanngortinne-
qartartoq naapertorlugit makkuninnga aala-
jangersaavoq:  
 

§ 1  Illoqarfiup ilaani pilersaarutikkut 
siunertat 

1.1 Illoqarfiup ilaani pilersaarutikkut siu-
nertarineqarpoq nunaminertap sanaar-
torfiginiarneqartup inissialiortiteriffi-
gineqarnissaa aammalu pisortat sa-
naartugaataannik atortorissaarusersor-
nermilu sanaartukkanik sanaartorfigi-
neqarnissaata qulakkeerneqarnissaa.     

 
1.2 Illoqarfiup ilaani pilersaarutikkut siu-

nertarineqarpoq takujuminartunik, as-
sigiinngitsunik angissusilinnik, ilusi-
linnik qalipaatilinnillu sanaartortoqar-
sinnaaneranut periarfissanik qulakkee-
rinissaq. 

 

§ 2  Illoqarfiup ilaani pileraarusiap killi-
lerneqarnera agguataarneqarneralu   

2.1 Illoqarfiup ilaani pilersaarusiorfik ilan-
ngussaq 1-imi takutinneqartutut killili-
gaavoq. 

2.2 Illoqarfiup ilaani pilersaarusiorfik ilan-
ngussaq 1-imi takutinneqartutut A-
mut, B-mut, C-mut D-mullu agguataa-
gaavoq.  

2.3 Tamanna 8,4 ha.-it miss. 
annertussuseqarpoq. 

§ 3  Atorneqarnera 

3.1 Aggorneq A eqimattanik pukkitsunik 
inissialiorfigineqarlunilu ilinniartunut 
inissialiorfigineqassaaq. 

3.2 Aggorneq B ilaqutariinnut ataatsinut 
inissialiorfittut, marloqiusanik 
illuliorfittut aammalu uiguleriiaannik 
illuliorfittut atorneqassaaq. 

3.3 Aggorneq C inissianut uiguleriiaanut, 
uigulukuttutut, marloqiusanik 
aammalu unnuisarfinnut 
atorneqarsinnaavoq. 

3.4 Aggorneq D inissianut ilaqutariinnut 
ataatsinut illulianut 
immikkuullarisunut aammalu 
uigulukuttunut atorneqarsinnaavoq.  

3.5 Aggornerni A, B, C aamma D-imi  
inuussutissarsiutinik annikinnerusunik, 
soorlu nujalerivinnik inatsisilerituullu 
allaffiinik ingerlatsisoqarsinnaavoq  
inuussutissarsiut pineqartoq 
najugaqartunut allanut 
akornusersuisuun-ngippat.  

 Sumiiffiup tamatuma ineqarfiunerata 
pissusia suliffeqarfiliornerni 
allagartalersuinertigut, biilertunit 
ornikulaneqarnerulernermigut, 
uninngaarfiusalernermigut 
assigisaasigulluunniit 
allanngortineqassanngilaq. 

3.6 Nunaminertat inissianut, aqqusinernut 
aamma atortorissaarutitigut 
pilersuinermi sanaartukkanut 
atorneqanngitsut aalajangersimasunut 
atorneqartussaan-ngitsutut 
inissisimassapput 

3.7 Ineqarfioreersunik 
pitsanngorsaaniarnermut atatillugu 
aggornermi A-mi aammalu B-mi 
illumik ataatsimoorfiusinnaasumik 
assigisaanilluunniit  
pilersitsisoqartsinnaavoq.  

3.8 Illoqarfiup ilaani pilersaarusiorfiusumi 
atortorissaarutitigut pilertsuinermi 
annikinnerusunik 

sanaartortoqarsinnaa-voq sanaartukkat 
sanaartorfimmut allatigut 
naleqqussarneqarpata. 

 

§ 4  Aqqusernit aqqusineeqqallu 

4.1 Aqqusernit pingaarnerit miiterinik 
arfinilinnik silissuseqassapput. 

 Aqqusernit minnerit tamaani 
aqqusernit pingaarnersaannut 
atassuserneqassapput. Aqqusernit 
pingaannginnerit miiterinik sisamanik 
silissuseqassapput. Aqqusernit 
avataasigut illugiinnik miiterimik 
ataatsimik silissusilinnik 
kussinniorneqassapput.  

 
4.2 Nutaanik miiterinik marlunnik 

silissusilinnik 
aqqusineeqqiortoqartarsinnaavoq. 

 
4.3 Aqqusernit pingaannginnerit isuini  

uninngaartarfiliortoqarlunilu 
kaajallattarfiliortoqartassaaq.  

 
4.4 Aqqusernit asfaltimik 

qajannaarusersorneqartassapput. 
Sivingarnit kusserngillu ujaqqanik, 
kussinerni kuuffissianik betonimillu 
qallersorneqartassapput.  

 
4.5  Illut kisimiillutik nappakkat tamarmik 

uninngasarfeqassapput eqimattanik 
pukkitsunillu illuliat pingasuugaangata 
ataatsimik 
uninngasarfilerneqartassapput illuliaq 
atorneqalersinnagu 
naammassereerneqarsimasussamik. 

 
4.6 Nunaminertaq ataaseq tunniunneqa- 

raangat tassunga orniguffiusinn-
aasumik aqqusinniortoqartassaaq. 
Tamakku sumiiffissaat, kussernit 
qulisallu kommunimit 
akuersissutigineqartassapput. 

 
4.7 Aqqusernit killinganni sanaartorfigeq-

qusaanngitsunik killiliisoqartassaaq.  

 Aqqusinerni pingaarnerni aqquserngup 
qeqqaniit miiterinik qulinik 
avasitsigisumut.  

 Aqqusinerni pingaannginnerni 
aqquserngup qeqqaniit miiterinik 7,5-
inik avasitsigisumut.  

  
4.8 Nunaminertaq sanaartorfigeqqusaan-

ngitsup avammut killinganiit 
aqquserngup killinganut atasoq 
atortorissaarusersornermi siunertanut 
(aqqusinernut, uninngaartarfinnut, 
kussingernut, erngup aqqutaanut, 
sarfap aqqutaanut il. il.) atorneqassaaq 
sanaartorfigineqassananilu.  

 
§ 5  Sanaartukkap annertussusia 

sumiissusialu 

5.1 Sanaartukkat sanaartorneqartarput 
sanaartorfissiat illoqarfiup ilaani 
pilersaarusiap assilinerani nr. 2-mi 
takutinneqartut malillugit.  

 
5.2 Toqqaviit pisariaqartumit 

portunerussanngillat aammalu nunamit 
avatangiisiusumit miiterimik 
ataatsimik portunerussanatik.  

 
5.3 Nunap avatangiisip tamanna 

ajornartinngippagu toqqaviup ilua 
najugaqarfittut atorneqarsinnaavoq. 

 
5.4 Illuliat tamarmik annerpaamik 2 ½-

inik quleriiliussapput 
  
 Sanaartukkat ataasiakkaat 

portussusiisa aalajangerniarneq-
arneranni sanilit isikkiviat 
mianerineqartassaaq.  

 
5.5 Sanaartukkat 

toqqavilersorneqartassapput 
takussutissiatut titartakkami 
ilanngunneqartumi pilersaarutit 
naapertoprlugit.  

 
5.6 Illuni qummut marlunnik initalinni  

qaliata qaava sukkulluunniit natermiit 
miiterinit arfineq-pingasunit 

qatsinnerussanngilaq aammalu illuni 
naqqup ataanik iluaqutilinni naqqup 
ataata      naqqaniit miiterinit 
aqqanilinnit qat-sinnerussanngilaq. 

 

§ 6 Sanaartukkat isikkui 

6.1 Sanaartukkat titartarneqarnermikkut 
suliarineqarnermikkullu 
avatangiisiminnut 
tulluarsarneqarsimasussaapput.  

 
6.2 Allagartalersuisoqarlunilu 

pilerisaarusersuisoqarsinnaavoq 
aatsaat allagartat pilerisaarutillu 
kommunalbestyrelsimit 
akuersissutigineqarpata. 

 
6.3 Qalipaatissatut, atortussatut 

sanaartukkallu ilusissaatut toqqakkat 
taakkuninngalu allanngortitsinerit 
kommunalbestyrelsimit 
akuersissutigineqartassapput. 

 
 
§ 7  Nunaminertat sanaartorfigineqan-

ngitsut 

7.1 Nunaminertat illut akornanniittut 
naammattumik 
iluarsartuusivigineqassapput isugutak 
kussinernut kuussinnaaqullugu 
aammalu tamanna 
isikkorissooqqullugu. 

 
7.2 Nunaminertat 

sanaartorfigineqanngitsut, tak. § 3.6, 
sanaartorfigineqaratillugu 
illuliorfigineqassanngillat. 
Taamaattorli pinnguartarfinnik, 
issiavinnik takisuunnik qiluaavinnik 
assigi- saannillu tamaani nunaminertap 
aneerasaartarfittut 
sanaartorfigineqartussaanngitsutullu 
atorneqarneranut tulluartunik. 

 
7.3 Aggornerni A, B, aamma C-mi 

marlunnik 
pinnguartarfiliisoqarsinnaavoq. 

 

7.4 Aammattaaq nunaminertat illoqarfiup 
ilaanut pilersaarusiap iluaniittut 
inissiivittut atorneqassanngillat, 
taamattaarlu angallatinik 
inissiisoqassanngilaq, 
illuaraliortoqarani, eqqakkanik 
eqiterisoqarani assigisaanillu 
inissiisoqarani. 

 
7.5 Immikkut akuersisoqarsimatinnagu 

sanaartorfissap iluani 
suliarisariaqakkat saniatigut ujaqqanik 
issunillu nuussinikkut 
qaartiterinikkulluunniit nuna 
allanngortinneqassanngilaq; aamma 
ujarassuit tamaaniittut 
eqqarsaatigineqarput. 

 
7.6 Illumik piginnittoq nunaminertanik 

sanaartorfiusimanngitsunik illullu 
eqqaannik torersuutitsissalluni 
pisussaavoq. Illut silataat 
toqqorsivittut atorneqassanngillat. 
Sanaartorfiusimanngitsunut eqqaaneq 
inerteqqutaavoq. 

 
7.7 Nunaminertat sanaartorfiunngitsut 

naasui qaaviluunniit sanaartornikkut 
allatigulluunniit aserorneqarsimasut 
pissusitoqaattut ilerseqqinneqassapput. 

 
 

§ 8 Teknikkikkut atortorissaarutit 

 
8.1 Nunaminertamik tunniussisoqartillugu 

sanaartorfigissaanermut akileeqataas-
sutissat akilerneqartassapput malerua-
gassat atuuttut naapertorlugit. 

 
 Sanaartorfigissaanermi pineqartut tas-

saapput illoqarfiup ilaata pineqartup 
imermut, kuuffinnut aqquserneqarne-
ra, aqquserniorneqarnera unittarfiler-
sorneralu. 

 
 Agguataarinermi najoqqutassat im-

mikkoortortanut A, B, C aamma D-
mut immikkut naatsorsorneqassaaq. 

 



Illoqarfiup ilaani A11-1-imi pilersaarusiaq, Nuiariaq 
Aalajangersakkat 

 

 2008-imi aprilimi Qaqortup kommunia 11 

 

8.2 Illut tamarmik imikoorutertik kuuffin-
nut tamanut atugassianut ingerlatissa-
vaat. Kuuffiit ajornanngippat aqqu-
serngit aqqusineeqqallu atuarlugit at-
taveqarfissiatigoortinneqassapput. 

 
8.3 Nunap qaata erma, aamma qaliat er-

mat, eqqakkat kuuffiitigoortinneqas-
sanngilaq, kussinertigoortinneqassal-
lunili illunut eqqaaniittunut, nunami-
nertanut, aqqusineeqqanut, inissiivin-
nut allanullu akornutaasussaajunnaar-
lugu. 

 
8.4 Erngup aqqusiornerit, eqqakkanut 

kuuffiliornerit, telemut innaallagissa-
mullu aqqusiornerit ajornanngippat 
aqquserngit aqqusineeqqallu atuarlugit 
attaveqarfissiatigoortinneqassapput. 

 
8.5 Pilersuinermut aqqutit nunaminertanik 

tunniussinerup akuerineqarnerani 
ilanngullugit pineqartut tamatigut 
ataqqineqartassapput. 

 
§ 9 Nunaminertat inniminnikkat 

9.1 Illoqarfiup ilaata  pilersaarusiorfiup 
ilaa Mikkiartortarfiup In-2-ip iluaniip-
poq, tamaanilu Mittarfeqarfiit nappa-
ruteqarput sumiissusiorsiutaasumik 
(locator). Sumiissusiorsiut taanna illu-
ni tamaaniittuni isiginnaarutinut, oqa-
rasuaatinut imaluunniit nipilersuutinut 
ajoqutaasinnaavoq. Napparut sumiis-
susiorsiut radiup malinginik frekven-
sikitsunik nassitsisartuuvoq, meeqqal-
lu napparutip qanitaani, napparutitaa-
niluunniit, pinnguarnerat navianarsin-
naavoq. Napparuteqarfiup ungalunera-
tigut tamanna pinngitsoorneqarsinnaa-
voq. 

 

* Malugeqqusaq: § 9.1-ip oqaaserta-
lersornera Mittarfeqarfinnut/Telemut 
tusarniiaassutigineqarpoq oqaaserta-
lersorneralu iluarsineqarumaarluni.

Akuersissutigineqarnerata 

Siunnersuutitut akuerineqarnera. 

 

Illoqarfiup ilaanut pilersaarusiaq A11-2, Nuiariaq, tusarniaassutigalugu matumuuna 17.april  2008-
imiit 29. maj 2008-mut tamanut takusassiarineqarpoq. 
 
Siunnersuut kommunalbestyrelsip 16. april 2008 ataatsimiinnerani akuerineqarpoq. 
 
Kommunalbestyrelsip ulloq 4. juni 2008 ataatsimiinnermini illoqarfiup ilaanut pilersaarut inaaru-
taasumik akuersissutigaa 
 

Qaqortoq 5. juni 2008 

 

 

    

Simon Simonsen / Jørgen Vetterlain 
Borgmesteri   Kommunaldirektøri 

Nunap assinga 1 -  Nunap agguataarnera, aqqusinnerniornissanut pilersaarutaagallartut (pit-

tuisuunngitsut. 

 

 

       

       Radiukkut nassiussuiffik 

